
Jiilalu ullaktuguk anaanattiatta iglunganungaugannuk,
takujunnaq&utikkuk igalaangagut, natirmi iksivaaq&uni nattiup
qisianik  angijumik qukturarminiitittilluni.	
	 Najagalu quviasuk&unuk pulaarialirattiguk  tamannuk 
inutuqalimaattianit ungagilaarigattikkuk, taimatuq apiriguttiguk 
angirniaqpuq  namut upagajunngitattinnut aullalaukakkutta 
alianaittiarajarmat!
	 Ullajuk&unuk isikauqturannuk  tavvuuna isiqtarvikkut 
anaanattiaq qiviaq&uni miqsuqtani alaq&uniuk, tunnganarami 
qungattiaq&uni.
	 “Ainnakuluungukuak nutaraannuuk, alianait qaijuannuugassik!”  
Ningiungat taimailivuq.
	 “Hai , anaanattiaq!” Taimailillutikkuk.
	 Taanna Iglua pallaugaaqsunni&&uni  uuttisaarninga 
nalunanngi&&uni  tipiagut ammalu inna tusaqsaugilluni tusarniq&uni 
agiagarmut titakpalattijuq naalautikkut.



Isiqsimaujalirannuk, taassuma kipuralaap qaanganit tigusigama  
ivalumik, Jiilalu uvaguk ajaraaliq&unuk taana ningiuqput 
miqsuujaqtillugu. Nipiqanngiujaq&unuk pinngualauq&unuk tittanut 
qassigalangnut qaangiqsimaliqtillugit, utaqqittiariaksaq ajuliliq&unga 
suuqaimma qaujijumattialirama ningiutta aullautijunnarmangaatiguk  
kajjausanniaratta.
	 “Anaanattiak,” uqautisivara, “Ullumiujuq najagalu ilingnik 
piqatiqarluta namunngauraanugumajuguk.”
	 “Alianaittuminaqtuq tusaq&ugu,” ningiungat kiulluni. “Qanuq 
isumasaarassik?”
	

	 Takusaarama Jiilaup iqalunngualianganik ivalumik atuq&uni.	
	 “Aulasariarlutalikiaq?”  apirillugu. 
	 “Iilaak quvianarajaqtuq!” ningiungat uqaqtuannuulluni.
	 “Aulasaq&uta iqalugasuggugatta nunaqqatigiiktigut. 
Aulasarniarluni aulasauti kivitillugu agluakkut. Iqqattautinik 
atuqattangittugut, aulasautivut qijuarjutuinnamik isaktautiqaq&uni 
tiriqquagullu ujukkuamik qilaksivvigittiaq&ugu. Uangilaak 
alianaittualuujunnaqtuq!”
	 “Atii, parnaliqta!” Ningiuq taimailijuannuulluni. Quviagillurikkamiuk 
suuqaima aniqatigillunigik takujariuqtiqattaramigik kisulimaanik.



Ningiutta uqautillunitikkuk qanuittunik atijariaqarmangaannuk 
kisuniglu naksariaqarmangaannuk uqquujjutiginiaqtattinnik. 
	 Uqautilluningalu qaliriingnik atuqulluninga 
uqquusiluajjaanginnama tuuliruma sikumi. Maannalu 
ukiaksaangujuq aulasarviginiaqtattinnik tuuqataujariurniaqtunga. 
Taimailiuqataujariaksaq pijuksisijunga arraagukka 
naammaksingmata!
	 Ukiaksaakkut, taungna siku quaqpallialiqtillugu, saannia 
naammattiaqattaqtuq aulasarvigijariaksaq. Aulasarvigillugu 
alianaigilaara tasikulukput, unuqtuttauq Inuit asinginni 
aulasariaqattarmijut arraaguup iluani, piluaqtulli upirngaakkut.



Jiilalu angirraugannuk ullak&unuk angajuqqaavullu uqautillutigut 
namunngauniarnittinnik. Tamarmittiaq annuraat ullumi 
aturiaqaqtavut pijainnarillutigut.
	 “Tasirmunngauniarassili! Nutaraagli ukuak 
ulluqaqtitauttiarniaqtuuk!” Anaanangat 
Uqaqpuq tusuvalattilluni.
	 Ningiungatta niqiit naksarniaqtangit niglisuitturlu 

puuttiaq&unigit, tamattalu katujjiqatigiik&uta 
aturiaqaqtavut sirluarmit pigattigut tisamalingmut 

usiliutillutigut. Nasaqput atigattigut asuilaak  
aullasilluta.

	



Niglasuujaq&uni, siqinniq&unilu Utupiriungmat aniqsalu ningiutta 
uqquksattiaquqqauvaatigut!
	 Tamanna nuna aputiqaliriiqtuq, qimuksiqpattunut 
naammaksittiaq&uni qimmimingnik  anuuraijariaksaq. Tauvani 
ungasiktumi inuksugarnik takuksaujuqaq&uni qalirusiit qaanginni 
nunatta uangnangani. Nunamuaraannuk&uni kajjaarnamiik!

	

	 Atattiaq&uta piiqtailittiaq&uta ingirranittini tamauna  
qairangittumi aqqutimi, unuqtuiqsuq&uta sanguvak&uta, 
tappikunngaunittinni sikusimalluni tasirmut.



Asuilaagli qaglilirattigut tamanna sikusimajuq, maniilaunginninga 
qairanningalu takulugu. Ilangillu nutaqqat assingnik angajuqqaaliit 
naksammarikkamik annikittunginnik annikittukataktut asingillu makua 
aulasaujaqtut tavvani tasirmi.
	 Ningiutta tisamalini nuqqaqtimmagu tamaunga tasiup kiglianut 
Jiila niukauqturami ullajaliq&uni tamaani aputimi.
	 Ningiungat qaujitititiaq&uni qanuq tamanna siku 
pisugvigijaksaungmangaat, qaujinasuk&uni tuurmik atuq&uni. 
Tamanna siku tuurminut tuuq&ugu siku nutingikkaluarmangaat. Siku 
	

nutinngippat taima pisugviksauvuq.
	 “Tamanna siku ijjuqtikkanniqpat
 qaangagut ingirrajunnaqsiniarmijugut,” ningiungat uqarilluni.
	 Kinguniagullu aturiaqaqtavut tamaunga qaira&&uni 
qillimmariktumut iliuqqaq&utigut.
	 “Una aulasarvittiavauniaqtuq,” ningiutta uqautillunitigut, 
“itiluarani ikkaluaranilu.”
	 Qaujimattialiq&unga taanna anaanattiara kisulimaatianik 
qaujimaninganik!



“Una tuuq,” ningiuq takutittivuq, tigumiaq&uni takijumit tuurmik 
isuagut savirajangmik ipiksaqsimagami tuulajauvuq.
	 “Taanna sikumik pitaijjutausuunguvuq. Tigumiaraviuk 
qummuktilaurlugu taununga ammut tukauqtuqtillugu sikumut 
pitainiaravit, sukkaittumik tamanna siku ilangaqpallialugu, 
piiqpalliajurlu mituijautimut iluliijaqpallialugu.” Ningiura
	

unuqtuiqsungi&&uni qungiaqtittilauq&uni asuilaak qaippauk.	
	 Uvanga quviasuk&unga tiguttialauq&ugu tuusivunga.
	 “Uakaallangaa, una aksuruq&uni pijaritujualuk!” 
taimailillunga. Taimanna piliriariinnaq&ugu anaanattiama tamakkua 
sikugalaakuluit piijaqpalliallunigit tavvangat tuuqpalliajannit 
mituijautimik atuq&uni.
	 Tittait unuluangittut qaangiqsimaliqtillugit, imaq sukkalluni 
saqqi&&uni tamauna sikukkut
	 “Alianait!” Ningiura nillittiaqpuq.  “Atausiq angmarmat, 
marrukkanniinnik taima!”



Pitaqtuinnaungmata, tamakkualimaallu sikugalaat 
pijaqtuinnaungmata, ningiutta tautukti&&unitikkuk aulasautiminik  
atugaksauliqtittinirminik.
	 “Iqaluit pijumaqattaqtut qaummallaajunik taqsalingnik,” 
uqasigivuq anaanattiavut, “taimainninganut
	

qarjuksaqainariaqaqpugut taqsangit takuksauttiarlutik. Atuq&ugilli 
piugilaarijakka aupaqtuqaqtumik qarjuksait. Iqalungnit taikkua 
pijaujumattiaqattarmata!”
	 Aturumaliq&unga qarjuksamik aupajuk&uni 
qaumattiaqtukulungmik.
	 “Niuviq&uni puuksautimittauq piiqsiarjukkuvit qarjuksarnut 
qilaglugu – taimanna pillugu imaani takuksauttiarmat,” 
anaanatiatta uqautigivaatigut. “Aulasautivit ujukkuanga 
isivippalliallugu qarjuksait kivitippallialugu aulasarviginiaqtavit 
iqqanganut qaniglitillugu, taununga qulipalungnut isiganut 
tikillugu.”
	 Aulasautitta isaktautingit haakirutivinituqamit sanasimajut. 
Anaanattiara qaujittiaqattarmat kisutuinarnik qanuq 
atuliqtittikkanirnirmik! Anaanattiatta ajuriqsuujjiningit malik&ugit, 
aulasautivut kivitippalliallutiguk, asuilaa&&atainaannuk 
aulasarunnaqsi&&atainnaqpugut!



Anaanattiatta ajuriqsuutianingmatigut  qanuq allirarijamut 
paammattiarluni taunungalu iqqanga takuksauninginnik 

aulasaliqpugut.
	 “Aulasautiit nusuarjulaurlugu ammuktimmilugu aggautiit 
aulatiarjuglugu,”anaanattiavut nipiqquqtulluni aulasarvingmini
uqaqpuq.
	 “Uaa takugit, iqqanga takujunnaqtara. Aglaalluunniit iqalungnik 
takujunnaqtunga aqqusaaqtunik!” Nipiquqtullunga kiugillunga.
	 Qakugunnguraangat, avatinnut takugialauqpak&unga 
aulasarviga alaq&ugu tusaqsaujunik tavvani tasirmi naalaliq&unga. 

Tulugait qulittigut qangatallutik imailivak&utik “Qaaq 
qaaq.” Tusaagillungattauq sikituunguvalattijunik 
amma tisamaliuvalattijunik ungasikpalattillutik. 
Qangalausungarluttauq quviattakpalattillutik 

nipiqquqtullutiglu tusaqsauvak&utik, “Tauva 
aulasarvigijarnunngausivuq” uvvaluuniit “Iqalukpungaa!” 

uvvalu “Aittaa annaivara!”
	 Tamanna siku uumattialiqtuq tusarniqtunut. 

Uangilaak quviagittiaq&ugu aulasasivunga!”
	



Tavvani aulasarvigijanni paammangasuujaliqtillunga, aulasautiga 
isumagijatuarillugu, ikpigususi&&aqpunga aulasautiga kiijaujuq. 
“Iqaluk, iqalukpunga!” Tuq&ulallunga.
	 “Alianait” Anaanattiara quviattakpalattilluni kiugivuq.
	 “Sukkaligiarlutit amukauqturuk aulasautiit niksingniaraviuk!” 
Uqautigilluninga.
	 Anaanattiara qailluni aulasarvigijannut ajuriqsuutilluningalu 
iqaluktamik avaaqsinirmik aulajunniirlunilu. Jiila 
taimannauniarumamut ujjirusuttiaqpuq. 
	 Ullulimaaq taikaniinnittinni aulasainnaq&uta, 
nuqqangalaukak&uta tiituqtilluta palaugaaraannungmiglu pilluta.
	 Unuluaqtunik iqaluk&uta, unuluaqtulluunniit ilagiitigut 
nirijainnarijariaksaq.



Qanuinniarattigut iqaluktaalukput, anaanattiak?”  Jiila 
apirilluni.
	 “Unuqtut ikkua Inuit aulasariarunnaqattangittut 
tasirnut. Agjaqsivviginiaqpavut iqalungnik,” Kiulluni. 
“Pimmariulaangusuuq asimik iqqaumak&irniq.”
	 Ulluq nunguliqtillugu, uqquksautivut atiuqqaq&utigut 
angiraunialiratta. Nunattinnut tikikkatta agjaqtuq&uta 
iqalungnik inutuqarnut.



Asuilaak anaanattiakkuttinnut utiratta, iqalungnik amiakkunik 
saattuujaqsilluni amma angajuqqaavut mamatak&uta 
niriqatigiik&uta. Upiqqattiaq&unga ammaluttauq taqattiarillunga 
anaanattiara alianaittuliriqatigigakku ullumi.
	 Angirraunginnittinni, anaanattiatta atuni iqirjuaq&unitigut.
	 “Atuutilimmarialuk illiniarniq ajurunniirnirlu piqqusituqarnik 
qaujimajariaqarniqtauq parnattiaqsimaniq. Kisunik naksariaqarniq, 
naukkuurniariaksannik qaujimattiariaqarmijutit, ammaluttauq 
qanuinniariaksarnik qaujimattiatuaruvit atuutiqammarikput 
aullaraangavit kisuttiarunnarniaravit.” Qungattiaq&uni taimanna 
uqaqpuq.
	 Aksuruutillugu iqittiaq&ugu uqautillugulu, “Qujannamiingujutit 
ilinniaqtikkattigut. Atiituq ilinniaqtikkannirniaqpamma 
piqqusituqarnik qangattiakuluk!”



Inuit iqalugasuutiingita tukingit

1. Aulasauti isaktautialu – Iqalugasuk&uni 
atuqtausuuq aulasauti

2. Mituijauti – Aulasarviginiaqtamit 
tuuqtauvalliatillugu nilagalaanut piijaijjuti 
qalurarnikkut.

3. Tuuq – Sikumut tasirmut pitaqsijjuti  
ipuqaq&uni iputarviqaq&unilu kiinaqaqtumik.

4. Nilangmut qaujisaut – savirajaulluni  unaaq 
attuqtausuuq qaujisaq&uni sikuup saanninganik  
ijjuninganullu.

